
Врз основа на Законот за основното образование и Статутот на ООУ „Рајко 

Жинзифов“ – Горно Оризари, Велес, Наставничкиот совет на ООУ „Рајко Жинзифов“ – 

Горно Оризари, Велес, на состанокот одржан на 27.8.2026 година, донесе 

 

ПРАВИЛНИК 

ЗА УЧЕНИЧКО ОРГАНИЗИРАЊЕ И УЧЕСТВО НА УЧЕНИЦИТЕ ВО ООУ „РАЈКО 

ЖИНЗИФОВ“ – ГОРНО ОРИЗАРИ, ВЕЛЕС 

 

I. ОПШТИ ОДРЕДБИ 

Член 1 

Со овој Правилник се уредуваат формите на ученичко организирање, начинот на учество 

на учениците во животот и работата на Училиштето, составот, организацијата и работата 

на Ученичкиот парламент, како и изборот, надлежностите и работата на ученичкиот 

правобранител. 

Член 2 

Ученичкото организирање и учество има за цел: 

 остварување и унапредување на правата и интересите на учениците; 

 развивање на демократски вредности; 

 поттикнување на активно учество и одговорност; 

 развивање на иницијативност и лидерски способности; 

 поттикнување на учениците активно да учествуваат во животот и работата на 

Училиштето; 

 поттикнување на соработката меѓу учениците, наставниците, стручните 

соработници и раководството на Училиштето; 

 заштита и унапредување на правата на учениците. 

Член 3 

Секој ученик има право, согласно со возраста и развојните способности, да биде 

информиран, да изнесува мислење, да дава предлози и иницијативи и да учествува во 

активностите и формите на ученичко организирање. 

Учениците имаат право нивното мислење да биде сослушано и разгледано за прашања што 

се однесуваат на нивниот живот и работа во Училиштето. 

Член 4 

Ученичкото организирање и учество се засноваат на принципите на: 

 доброволност; 

 демократичност; 

 еднаквост; 

 недискриминација; 

 транспарентност; 

 одговорност; 

 почитување на различностите; 

 почитување на достоинството на секој ученик. 

Член 5 

Ниту еден ученик не смее да биде дискриминиран, исклучен или ставен во понеповолна 

положба поради учество во ученичкото организирање или поради изнесено мислење, 

доколку тоа мислење е изразено на начин со кој се почитуваат правата и достоинството на 

другите. 

II. ФОРМИ НА УЧЕНИЧКО ОРГАНИЗИРАЊЕ 

Член 6 

Ученичкото организирање во Училиштето се остварува преку: 

1. класни заедници; 

2. Ученички парламент; 

3. ученички правобранител; 

4. учество во училишни проекти, иницијативи, активности и други форми на 

организирање. 

Член 7 

Учениците од I до IX одделение имаат право да учествуваат во класните заедници и 

другите форми на ученичко организирање. 

Ученичкиот парламент се организира преку избрани претставници од класните заедници. 

III. КЛАСНА ЗАЕДНИЦА 

Член 8 

Класната заедница ја сочинуваат сите ученици од една паралелка. 

Класната заедница претставува основна форма на ученичко организирање и учество во 

Училиштето. 

Член 9 

Класната заедница: 

 расправа за прашања од интерес на учениците; 

 предлага иницијативи и активности; 

 избира претседател на класната заедница; 

 избира претставник во Ученичкиот парламент; 

 разгледува предлози и иницијативи на Ученичкиот парламент; 

 учествува во реализација на ученички активности; 

 ги информира учениците за прашања од значење за Училиштето. 

Член 10 

Секоја класна заедница избира претставник во Ученичкиот парламент со тајно гласање од 

учениците од соодветната класна заедница. 

За претставник се избира ученикот кој добил најголем број гласови. 

Класната заедница избира и заменик-претставник, кој го заменува претставникот во случај 

на отсутност или спреченост. 

IV. УЧЕНИЧКИ ПАРЛАМЕНТ 

Член 11 

Ученичкиот парламент е тело преку кое учениците организирано ги остваруваат своите 

права и интереси и учествуваат во прашања од значење за нивниот живот и работа во 

Училиштето. 

Член 12 

Ученичкиот парламент го сочинуваат претставници избрани од класните заедници. 

Секоја класна заедница има право на свој претставник во Ученичкиот парламент. 

Заменик-претставникот учествува во работата на Ученичкиот парламент кога го заменува 

избраниот претставник. 

Член 13 

Мандатот на претставниците во Ученичкиот парламент трае една учебна година. 

Претставникот може повторно да биде избран. 

Член 14 

Претставникот во Ученичкиот парламент е должен: 

 да ги застапува интересите и мислењата на учениците од својата класна заедница; 

 да присуствува и активно да учествува на седниците; 

 да ги информира учениците од својата класна заедница за работата на Ученичкиот 

парламент; 

 да предлага иницијативи и активности; 

 да ги почитува донесените заклучоци. 

Член 15 

Ученичкиот парламент има право: 

 да предлага активности и иницијативи; 

 да дава мислења и предлози за прашања од интерес на учениците; 

 да предлага мерки за подобрување на условите за учење и престој во Училиштето; 

 да иницира хуманитарни, еколошки, културни, спортски и други активности; 

 да предлага активности за унапредување на меѓусебното разбирање, толеранцијата 

и почитувањето; 

 да иницира активности од интерес на учениците; 

 да соработува со директорот, наставниците, стручните соработници и другите тела 

во Училиштето. 

Член 16 

Ученичкиот парламент ги извршува следните задачи: 

1. разгледува прашања од интерес на учениците; 

2. собира мислења, предлози и иницијативи од учениците; 

3. доставува предлози до директорот и други надлежни тела во Училиштето; 

4. учествува во организирање на ученички активности; 

5. ја поттикнува комуникацијата меѓу учениците и Училиштето; 

6. ја промовира културата на дијалог, почитување и толеранција; 

7. учествува во хуманитарни, еколошки и општествено корисни активности; 

8. учествува во други активности од интерес на учениците. 

V. ПРЕТСЕДАТЕЛ И ЗАМЕНИК-ПРЕТСЕДАТЕЛ НА УЧЕНИЧКИОТ ПАРЛАМЕНТ 

Член 17 

Ученичкиот парламент од редот на своите претставници избира претседател и заменик-

претседател. 

Член 18 

Претседателот на Ученичкиот парламент се избира со тајно гласање и со мнозинство 

гласови од вкупниот број претставници на Ученичкиот парламент. 

Кандидат за претседател може да биде претставник кој ја прифатил кандидатурата. 

Член 19 

Во случај кога ниту еден кандидат не добие потребно мнозинство, се спроведува втор круг 

на гласање меѓу двајцата кандидати кои добиле најголем број гласови. 

За претседател се избира кандидатот кој ќе добие поголем број гласови во вториот круг. 

Член 20 

Заменик-претседателот се избира по постапка утврдена за избор на претседател. 

Член 21 

Мандатот на претседателот и заменик-претседателот трае една учебна година. 

Претседателот и заменик-претседателот можат повторно да бидат избрани. 

Член 22 

Претседателот на Ученичкиот парламент: 

 ја претставува работата на Ученичкиот парламент; 

 предлага свикување седници; 

 претседава со седниците; 

 се грижи за реализација на донесените заклучоци; 

 ги претставува интересите на учениците во комуникацијата со Училиштето; 

 ги врши и другите задачи од интерес за работата на Ученичкиот парламент. 

Член 23 

Заменик-претседателот го заменува претседателот во случај на негово отсуство или 

спреченост. 

VI. СЕДНИЦИ И НАЧИН НА РАБОТА 

Член 24 

Ученичкиот парламент одржува редовни седници најмалку еднаш во два месеци. 

По потреба може да се одржи и вонредна седница. 

Член 25 

Седниците ги свикува претседателот на Ученичкиот парламент, во соработка со 

наставникот-координатор. 

Предлог за одржување седница може да поднесе најмалку една третина од членовите на 

Ученичкиот парламент. 

Член 26 

Ученичкиот парламент може да работи доколку на седницата присуствува најмалку 

половина од вкупниот број претставници. 

Заклучоците и одлуките се донесуваат со мнозинство гласови од присутните членови, 

освен кога со овој Правилник е предвидено поинаку. 

Член 27 

За седниците на Ученичкиот парламент се води записник. 

Записникот содржи: 

 датум и место на одржување; 

 присутни членови; 

 дневен ред; 

 краток тек на седницата; 

 донесени заклучоци и одлуки; 

 предлози и иницијативи. 

VII. УЧЕНИЧКИ ИНИЦИЈАТИВИ И УЧЕСТВО 

Член 28 

Секој ученик има право да поднесе предлог или иницијатива до: 

 својот претставник во Ученичкиот парламент; 

 Ученичкиот парламент; 

 ученичкиот правобранител; 

 наставникот-координатор; 

 одделенскиот раководител; 

 директорот или друг надлежен орган. 

Член 29 

Предлозите и иницијативите на учениците може да се однесуваат на: 

 подобрување на условите во Училиштето; 

 ученички активности; 

 заштита на животната средина; 

 културни и спортски активности; 

 хуманитарни активности; 

 меѓуетничка соработка и толеранција; 

 подобрување на ученичкиот живот; 

 други прашања од интерес на учениците. 

Член 30 

Ученичкиот парламент има право да доставува образложени иницијативи и предлози до 

директорот и другите надлежни органи и тела во Училиштето. 

Надлежното лице или тело, согласно со своите надлежности, ги разгледува доставените 

иницијативи и може да даде одговор или повратна информација до Ученичкиот парламент. 

VIII. НАСТАВНИК-КООРДИНАТОР 

Член 31 

За поддршка на работата на Ученичкиот парламент, директорот определува наставник-

координатор. 

Член 32 

Наставникот-координатор: 

 им дава организациска и советодавна поддршка на учениците; 

 помага во организирањето на седниците; 

 ги информира учениците за процедурите и можностите за учество; 

 помага во реализацијата на ученичките иницијативи; 

 се грижи за почитување на принципите на демократичност и еднаквост; 

 соработува со директорот, наставниците и стручните соработници. 

Наставникот-координатор нема право да ги наметнува ставовите и одлуките на учениците. 

IX. УЧЕНИЧКИ ПРАВОБРАНИТЕЛ 

Член 33 

Во Училиштето се избира ученички правобранител кој се грижи за заштита и 

унапредување на правата на учениците. 

Член 34 

Ученичкиот правобранител се избира од редот на учениците кои во учебната година во 

која се врши изборот посетуваат VII, VIII или IX одделение. 

За ученички правобранител може да биде избран ученик кој: 

 покажува одговорност и чесност; 

 ги почитува правата на другите; 

 има развиени комуникациски вештини; 

 покажува способност за непристрасност; 

 е подготвен да ги застапува и унапредува правата и интересите на учениците; 

 ужива доверба и углед меѓу учениците. 

Член 35 

Ученичкиот правобранител се избира со тајно гласање од учениците од VII до IX 

одделение. 

Член 36 

Мандатот на ученичкиот правобранител трае една до крајот на образованието во 

училиштето. 

Член 37 

Ученичкиот правобранител: 

1. се грижи за заштита и унапредување на правата на учениците; 

2. ги сослушува учениците кои имаат прашања или укажуваат на можна повреда на 

нивните права; 

3. ги информира учениците за нивните права и можностите за нивно остварување; 

4. ги упатува учениците до надлежните лица или тела во Училиштето; 

5. може да поднесува предлози и иницијативи за подобрување на положбата и правата 

на учениците; 

6. соработува со Ученичкиот парламент; 

7. соработува со директорот, стручната служба и други надлежни лица; 

8. укажува на прашања од општ интерес за учениците; 

9. учествува во активности за промоција на ученичките права. 

Член 38 

Ученичкиот правобранител не врши истражна, дисциплинска или казнена функција. 

Тој нема право самостојно да донесува одлуки за одговорност на ученици или вработени. 

Член 39 

Ученичкиот правобранител е должен со добиените информации да постапува внимателно 

и одговорно, водејќи сметка за приватноста и достоинството на учениците. 

Во случај кога прашањето се однесува на можна повреда на правата на ученикот, 

насилство, злоупотреба, дискриминација или друга состојба што бара постапување од 

надлежни лица, ученичкиот правобранител, со поддршка на наставникот-координатор или 

стручната служба, го упатува случајот до соодветното надлежно лице или тело. 

Член 40 

Ученичкиот правобранител може да поднесе иницијатива или препорака до директорот, 

Ученичкиот парламент или друго надлежно тело во Училиштето, кога смета дека е 

потребно да се подобрат условите за остварување и заштита на правата на учениците. 

X. ИЗБОР НА УЧЕНИЧКИ ПРАВОБРАНИТЕЛ 

Член 41 

Постапката за избор на ученички правобранител ја организира изборна комисија. 

Изборната комисија ја формира директорот на Училиштето. 

Комисијата се грижи за правилно, демократско и транспарентно спроведување на 

изборната постапка. 

Член 42 

Кандидатура за ученички правобранител може да поднесе ученик од VII, VIII или IX 

одделение кој ги исполнува условите од овој Правилник. 

Кандидатурата може да биде поднесена лично од ученикот или по предлог на ученици од 

неговата класна заедница, со согласност на кандидатот. 

Член 43 

Пред одржувањето на изборите, кандидатите имаат право на еднаква можност да ги 

претстават своите ставови, идеи и предлози пред учениците. 

Кампањата се спроведува во духот на демократски вредности, взаемно почитување и фер 

однесување. 

Не е дозволено навредување, омаловажување, притисок или дискриминација на 

кандидатите или гласачите. 

Член 44 

Гласањето за ученички правобранител е тајно. 

Право на глас имаат сите ученици од VII до IX одделение. 

Член 45 

Изборната комисија го утврдува резултатот од гласањето и составува записник. 

За избран ученички правобранител се смета кандидатот кој добил мнозинство гласови од 

учениците од VII до IX одделение. 

Доколку ниту еден кандидат не добие потребно мнозинство, се спроведува втор круг на 

гласање меѓу двајцата кандидати кои добиле најголем број гласови во првиот круг. 

Член 46 

Во случај на престанок на мандатот на ученичкиот правобранител пред истекот на 

учебната година, се спроведува нова изборна постапка. 

Мандатот може да престане поради: 

 преместување во друго училиште; 

 престанок на статусот на ученик; 

 писмено барање на ученикот; 

 други оправдани причини поради кои ученикот не може да ја извршува функцијата. 

 

XI. СОРАБОТКА И ПОДДРШКА 

Член 47 

Ученичкиот парламент и ученичкиот правобранител соработуваат со: 

 директорот на Училиштето; 

 наставниците; 

 стручните соработници; 

 класните заедници; 

 Советот на родители; 

 други тела и органи во Училиштето, согласно со нивните надлежности. 

Член 48 

Училиштето обезбедува услови за непречена работа на Ученичкиот парламент и 

ученичкиот правобранител, во рамките на своите можности. 

Училиштето може да обезбеди простор, време, стручна и организациска поддршка за 

реализација на ученичките активности. 

 

XII. ИНФОРМИРАЊЕ И ЈАВНОСТ 

Член 49 

Учениците се информираат за работата на Ученичкиот парламент и ученичкиот 

правобранител преку: 

 одделенските раководители; 

 претставниците на класните заедници; 

 огласната табла; 

 училишната веб-страница; 

 други соодветни средства за комуникација. 

Член 50 

Ученичкиот парламент и ученичкиот правобранител можат да изготвуваат информации, 

извештаи и други материјали за својата работа, при што се почитуваат прописите за 

заштита на личните податоци и приватноста на учениците. 

 

XIII. ЗАВРШНИ ОДРЕДБИ 

Член 51 

Прашањата што не се уредени со овој Правилник се решаваат согласно со Законот за 

основното образование, Статутот на Училиштето и другите важечки прописи и општи 

акти. 

Член 52 

Измени и дополнувања на овој Правилник се вршат по постапка утврдена за негово 

донесување. 

Член 53 

Овој Правилник влегува во сила со денот на неговото донесување. 

 

 

 

 

 

 

 

 

 

27.8.2026 год.          Директор 

           Амра Хоџиќ 

             ________________ 

